नेपाल सरकार, मन्त्रिपरिषद्को निर्णय

२०७२ साल भदौ 14 गते सोमबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	प्रधानमन्त्री तथा मन्त्रिपरिषद्‍को कार्यालय– पुनरावेदक सागर कुमार दुवाल श्रेष्ठलाई प्रहरी नियमावली, २०७१ को नियम ११३ को देहाय (च) को कसुरमा ऐ नियमावलीको नियम १०९ को खण्ड (१)(ख) बमोजिम गैर हाजिर रहेकै दिन देखि लागू हुने गरी “भविष्यमा सरकारी सेवाको लागि अयोग्य नठहरिने गरी सेवाबाट हटाउने“ गरी मिति २०७१।६।२  मा भएको निर्णय कानून विपरित नदेखिई मिलेकै हुँदा सो निर्णय सदर गर्ने ।

	2. 
	 प्रधानमन्त्री तथा मन्त्रिपरिषद्‍को कार्यालय– पुनरावेदक प्रतिवादी इन्द्र बहादुर मल्ललाई प्रहरी नियमावली, २०७१ को नियम ११३ को उपनियम (२) को खण्ड (क) को कसुरमा सोही नियमावलीको नियम १०९ को खण्ड (ख) को उपखण्ड (२) बमोजिम भविष्यमा सरकारी सेवाको लागि अयोग्य ठहरिने गरी गृह मन्त्रालयको सचिवबाट मिति २०७१।११।३ मा भएको निर्णय कानून विपरित नदेखिई मिलेकै हुँदा सो निर्णय सदर गर्ने।

	3. 
	अर्थ मन्त्रालय– भूकम्प प्रभावित समुदायका लागि जापानी कोषबाट अनुदान सहायता प्राप्त गर्न बार्ता गर्न टोली गठन गर्ने ।

	4. 
	अर्थ मन्त्रालय– बीमा विधेयक, २०७२ को अवधारणापत्रमा सैद्धान्तिक स्वीकृति  दिने।

	5. 
	अर्थ मन्त्रालय– भ्रमण खर्च (चौथो संशोधन) नियमावली, २०72 विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने  ।

	6. 
	अर्थ मन्त्रालय– रुपैयाँ 50 दरको नोटको डिजाइनमा परिमार्जन गर्न स्वीकृति दिने । 

	7. 
	गृह मन्त्रालय– अस्थायी दरबन्दी सिर्जना गर्ने ।

	8. 
	गृह मन्त्रालय– नेपाल हज समिति कार्यविधि, २०७२ स्वीकृत गर्ने विषयको प्रस्ताव मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने ।    

	9. 
	गृह मन्त्रालय– गंगाप्रसाद यादवको दण्ड सजाय माफी, मिनाहा गर्ने । 

	10. 
	गृह मन्त्रालय– किराँतकुमार बर्तौलाको दण्ड सजाय माफी, मिनाहा गर्ने । 

	11. 
	गृह मन्त्रालय– प्रहरी अतिरिक्त महानिरीक्षक सुरेन्द्रबहादुर शाहलाई International Counter- Improvised Explosive Device (IED) Leader's Forum मा सहभागी गराउने ।

	12. 
	गृह मन्त्रालय– पूर्व सभासद (बर्दिया) रामचरण चौधरी (थारु) लाई दश लाख रुपैयाँ आर्थिक सहायता उपलब्ध गराउने ।

	13. 
	परराष्ट्र मन्त्रालय– सातौं गैरआवासीय नेपाली विश्व सम्मेलन उच्चस्तरीय आयोजक समिति गठन गर्ने । 


	14. 
	परराष्ट्र मन्त्रालय– नेपाल र इजरायलका परराष्ट्र मन्त्रालयहरुबीच  द्विपक्षीय परामर्श संयन्त्र स्थापना  गर्ने।

	15. 
	भूमिसुधार तथा व्यवस्था मन्त्रालय– मुक्त हलिया पुन:स्थापन समस्या समाधान समिति गठन आदेश, २०७० र कार्ययोजनामा संशोधन गर्ने प्रस्ताव स्वीकृत गर्ने।

	16. 
	भूमिसुधार तथा व्यवस्था मन्त्रालय– भूमिहीन मुक्त कमैयालाई जग्गा खरिद गर्न अनुदान रकम दिने सम्बन्धी (पहिलो संशोधन) कार्यविधि, २०७२ स्वीकृत गर्ने।

	17. 
	महिला, बालबालिका तथा समाजकल्याण मन्त्रलय– अस्थायी दरबन्दी स्वीकृत गर्ने ।

	18. 
	रक्षा मन्त्रालय– लेखा महासेनानी भुवनबहादुर अधिकारी क्षेत्रीलाई लेखा सहायक रथीमा पदोन्नति गर्ने ।

	19. 
	रक्षा मन्त्रालय– सहायक रथी प्रकाश सिंह बोगटीलाई नेपाली सेनाको मानार्थ उपरथी दर्जामा वढुवा गर्ने।

	20. 
	रक्षा मन्त्रालय– उपरथी हरिबहादुर बस्नेतलाई मित्रराष्ट्र श्रीलंकाको कोलम्बोमा सञ्चालन हुने National Security in the Context of Emerging Global Threat's नामक Defence Seminar 2015 सहभागी हुन पठाउने।

	21. 
	वन तथा भू-संरक्षण मन्त्रालय– चुरे संरक्षणसम्बन्धी कानुन निर्माणको सैद्धान्तिक सहमति दिने ।

	22. 
	विज्ञान, प्रविधि तथा वातावरण मन्त्रालय– पारमाणविक पदार्थको प्रयोगलाई नियमन र व्यवस्थापन गर्नेसम्बन्धी निर्देशिका, २०७२ विषयको प्रस्ताव मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने ।    

	23. 
	विज्ञान, प्रविधि तथा वातावरण मन्त्रालय– जोखिम भत्ता व्यवस्थापन कार्यविधि, २०७२ स्वीकृति विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  

	24. 
	विज्ञान, प्रविधि तथा वातावरण मन्त्रालय–संयुक्त राष्ट्र संघीय जलवायु परिवर्तन महासन्धिको Loss & Damage सम्बन्धी Executive committee को पहिलो वैठकमा सचिवले भाग लिने ।

	25. 
	शिक्षा मन्त्रालय– दोस्रो सुरक्षित विद्यालय मन्त्रीस्तरीय बैठकमा मन्त्री सहभागी हुने ।

	26. 
	संस्कृति, पर्यटन तथा नागरिक उड्डयन मन्त्रालय– Samvad-Global Hindu Buddhist Initiative on Conflict Avoidance and Environment Consciousness बैठकमा मा. मन्त्रीले भाग लिने।  

	27. 
	सङ्‍घीय मामिला तथा स्थानीय विकास मन्त्रालय– गरिवसँग विश्वेश्वर कार्यक्रम कार्यान्वयन (दोश्रो संशोधन) निर्देशिका, २०७२ स्वीकृति गर्ने ।

	28. 
	सङ्‍घीय मामिला तथा स्थानीय विकास मन्त्रालय– स्थानीय स्वायत्त शासन (सातौं संशोधन) नियमावली, २०७२ को मस्यौदा स्वीकृत गर्ने ।

	29. 
	सहरी विकास मन्त्रालय– अधिकारसम्पन्न वाग्मती सभ्यता एकीकृत विकास समितिको म्याद थप गर्ने ।

	30. 
	सामान्य प्रशासन मन्त्रालय– स्वास्थ्य तथा जनसङ्ख्या मन्त्रालय र अन्तर्गत १८ निकायहरुको दरबन्दी हेरफेर एवं संगठन संरचना स्वीकृति गर्ने ।

	31. 
	स्वास्थ्य तथा जनसङ्ख्या मन्त्रालय– टिमोरलेस्टेमा हुने कार्यक्रममा स्वास्थ्य तथा जनसङ्ख्या मन्त्री सहभागी हुने।

	32. 
	नेपाल सरकार (मन्त्रिपरिषद्) मिति 2070/12/6 को निर्णयबाट नेपाल सरकार (कार्यविभाजन) नियमावली, २०69 को अनुसूची -२ को क्रमसङ्ख्या 16 को साविकको विज्ञान, प्रविधि तथा वातावरण मन्त्रालयअन्तर्गतको विषयसङ्ख्या 13 मा रहेको व्यहोरा हटाइएकोमा उक्त कार्य जिम्मेवारी सूचना तथा सञ्चार मन्त्रालयमा रहने गरी सो नियमावलीको नियम ७ ले दिएको अधिकार प्रयोग गरी सोही नियमावलीको अनुसूची -२ को क्रमसङ्ख्या २६ को सूचना तथा सञ्चार मन्त्रालयअन्तर्गतको विषयसङ्ख्या १ को "सूचना तथा सञ्चारसम्बन्धी नीति" भन्ने शब्दरूको सट्टा "सूचना, सूचना प्रविधि तथा सञ्चारसम्बन्धी नीति" भन्ने शब्दरू राखी नेपाल राजपत्रमा सूचना प्रकाशन गर्ने ।

	33. 
	प्रधानमन्त्री तथा मन्त्रिपरिषद्को कार्यालयका राजपत्राङ्कित विशिष्ट श्रेणीका सचिव श्री राजुमान सिंह मल्लले उमेरको हदको कारणबाट मिति २०72।5।15 देखि अनिवार्य अवकास प्राप्त गर्नुहुने भएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिने ।

	34. 
	प्रधानमन्त्री तथा मन्त्रिपरिषद्को कार्यालयका सचिव श्री नारायणगोपाल मलेगोलाई अर्को व्यवस्था नभएसम्मका लागि सार्वजनिक खरिद अनुगमन कार्यालयको कार्यालय प्रमुखको जिम्मेवारीसमेत सम्हाल्ने गरी तोक्ने ।


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७२ साल भदौ 8 गते मङ्गलबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. मिति 2072 साल भदौ ७ गते कैलाली जिल्लाको टिकापुरमा घटेको घटनाप्रति नेपाल सरकारको गम्भीर ध्यानाकर्षण भएको छ । उक्त घटनामा केही उत्तेजित अराजक समूहको आक्रमणबाट नेपाल प्रहरी र सशस्त्र प्रहरी बलका अधिकृत तथा जवानसमेत ७ जना एवं एक नाबालकको निधन भएकोमा नेपाल सरकारले दुःख प्रकट गर्दै मृतआत्माको चिर शान्तिको कामना सहित शोकसन्तप्त परिवारप्रति हार्दिक समवेदना प्रकट गर्दछ । 
यस घटनाको सम्बन्धमा निष्पक्ष छानविन गरी घटनाको सत्यतथ्य विवरण पेश गर्न गृह मन्त्रालयबाट एक छानविन समिति गठन गरिएको छ । 
प्रस्तावित संविधानमा प्रादेशिक सीमाङ्कनको विषयलाई लिएर देशका विभिन्न भागहरू खासगरी तराई-मधेशमा भएका आन्दोलन अराजक र हिंसातर्फ उन्मूख हुँदा जनताको जिउ धनमा क्षति पुग्न गई सामाजिक सद्‍भाव र शान्ति सुरक्षामा असर पुग्न गएको तथ्यलाई नेपाल सरकारले गम्भीरतापूर्वक लिएको छ । 
यसै परिप्रेक्ष्यमा महिला, मधेशी, दलित, आदिवासी, थारू, जनजाति, मुस्लिम, पिछडावर्ग, अल्पसङ्ख्यक र सीमान्तकृत समुदायसहित संविधानमा आफ्नो हकहित संरक्षणको लागि आन्दोलनरत समस्त राजनीतिक दल, समुदाय र सबै पक्षलाई देश र जनताको बृहत्तर हकहितका लागि संविधान निर्माण प्रक्रियामा सहभागी भई आफ्ना मागहरूलाई प्रजातान्त्रिक मूल्य र मान्यताअनुरूप शान्ति पूर्ण तरिकाबाट राख्न र वर्षौदेखि मिलेर बसेको समाजमा जातिय र सामाजिक सद्‍भाव खलल नहुनेतर्फ संयमता अपनाउन नेपाल सरकार हार्दिक अपिल गर्दछ ।
2. गृह मन्त्रालय– भीड एवं दंगा नियन्त्रण सुरक्षा सामाग्री खरिद गर्न नेपाल प्रहरी र सशस्त्र प्रहरी वलका लागि रकम निकाशा दिने।  
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७२ साल भदौ 6 गते आइतबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	अर्थ मन्त्रालय– ऊर्जा क्षेत्र सुधार  तथा दीगो जलविद्युत विकास आयोजना कार्यान्वयनको लागि विश्व बैंक समूहको अन्तर्राष्ट्रिय विकास संस्थाबाट ऋण तथा अनुदान सहायता प्राप्त गर्न वार्ताटोलीमा परराष्ट्र मन्त्रालयका प्रतिनिधि समावेश गर्ने गरी वार्ता टोली गठन गरी वार्ता गर्न अख्तियारी दिने ।

	2. 
	अर्थ मन्त्रालय– तेस्रो नेपाल स्वास्थ्य क्षेत्र कार्यक्रमका लागि वेलायत सरकारको अन्तर्राष्ट्रिय विकास विभागले उपलव्ध गराउने अनुदान सहायता स्वीकार गर्ने ।

	3. 
	ऊर्जा मन्त्रालय– आ.व.२०72/7३ को लागि राजपत्रांकित पदहरुको अस्थाई दरवन्दी स्वीकृत गर्ने ।

	4. 
	गृह मन्त्रालय– सप्तरीका राजेन्द्र कुमार राउत र जुम्लाका हरिबहादुर कुंवरका नजिकका हकदारलाई दश/दश लाख रुपैयाँ र रुपन्देहीका सुनिल यादव र कैलालीका चिन्कु चौधरीका नजिकका हकदारलाइ पाँच/पाँच लाख रुपैया आर्थिक सहायता उपलब्ध गराउने ।

	5. 
	परराष्ट्र मन्त्रालय– माननीय परराष्ट्र मन्त्रीको नेतृत्वको प्रतिनिधिमण्डलबाट भएको मालदिभ्स भ्रमण समर्थन गर्ने ।

	6. 
	भूमिसुधार तथा व्यवस्था मन्त्रालय – सट्टाभर्ना दिनका लागि पर्सा जिल्लाअन्तर्गत बसोवास गराइएका बसोबासीहरुको जग्गा दर्तासम्बन्धी समिति गठन आदेश, २०72 स्वीकृति गर्ने विषयको प्रस्ताव मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने ।       

	7. 
	भूमिसुधार तथा व्यवस्था मन्त्रालय– स्ववासी घरजग्गा दर्तासम्बन्धी समिति गठन आदेश, २०७२ स्वीकृत गर्ने विषयको प्रस्ताव मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने ।

	8. 
	युवा तथा खेलकुद मन्त्रालय– माननीय युवा तथा खेलकुद मन्त्रीको बैदेशिक भ्रमणको अवधी संशोधन गर्ने ।  

	9. 
	रक्षा मन्त्रालय– प्राविधिक महासेनानी शिवकुमार श्रेष्ठलाई नेपाली सेनाको मानार्थ प्राविधिक सहायकरथी दर्जामा वढुवा गर्ने ।

	10. 
	श्रम तथा रोजगार मन्त्रालय  – आयोजनाहरुको आ.व.२०72/7३ को लागि अस्थायी दरवन्दी स्वीकृति गर्ने ।

	11. 
	संस्कृति, पर्यटन तथा नागरिक उड्‍डयन मन्त्रालय– ललितपुर जिल्लाको गोदावरीमा सँचालन हुने १२ वर्षे सिंहस्त मेलाका लागि नेपाल सरकारको तर्फबाट आर्थिक सहयोग स्वरुप रु. ४०,००,०००।– जिल्ला विकास समिति ललितपुरलाई उपलब्ध गराउने।

	12. 
	सङ्‍घीय मामिला तथा स्थानीय विकास मन्त्रालय– राष्ट्रिय दलित आयोगको सदस्यमा  मञ्जित ताम्राकार र गोविन्द सुनारलाई नियुक्त गर्ने । 

	13. 
	सहरी विकास मन्त्रालय– राष्ट्रिय सहरी विकास रणनीति स्वीकृत गर्ने विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  

	14. 
	सहरी विकास मन्त्रालय– फोहरमैला व्यवस्थापन प्राविधिक सहयोग केन्द्रको कार्यकारी निर्देशक पदमा विश्‍वमणि ज्ञवालीलाई नियुक्त गर्ने ।

	15. 
	सिंचाइ मन्त्रालय– विकास आयोजना/कार्यक्रमको लागि दरबन्दी स्वीकृति गर्ने ।

	16. 
	स्वास्थ्य तथा जनसंख्या मन्त्रालय– श्रीलंकामा हुने कार्यक्रममा स्वास्थ्य तथा जनसंख्या सचिव सहभागी हुने ।

	17. 
	भुकम्पबाट प्रभावित संरचनाको पुनर्निर्माणसम्बन्धी अध्यादेश, 2072 बमोजिम प्राधिकरणको प्रमुख कार्यकारी अधिकृत र सदस्यको सुविधासम्बन्धमा देहायबमोजिम गर्ने–
(क) भुकम्पबाट प्रभावित संरचनाको पुनर्निर्माणसम्बन्धी अध्यादेश, 2072 को दफा ८ को उपदफा (६) बमोजिम प्राधिकरणको प्रमुख कार्यकारी अधिकृतको पारिश्रमिक र सुविधा देहायबमोजिम तोकी सोको सूचना नेपाल राजपत्रमा प्रकाशन गर्ने–
1. पारिश्रमिकः मन्त्रीसरह । 
2. प्राधिकरण भत्ताः प्रतिमहिना रु  ५०,०००।– 
3. सवारी साधन तथा मर्मत खर्चः रु १,००,०००।- (सवारी साधनबापत मासिक रु ५०,०००; इन्धन‚ मोबिल तथा मर्मत सम्भारबापत रु ३०,००० र एक जना सवारी चालकबापत मासिक रु २०,०००) 

4. बैठक भत्ताः  प्राधिकरणले तोकेबमोजिम । 
5. दैनिक तथा भ्रमण भत्ता र सञ्‍चार सुविधाः मन्त्रीसरह ।
6. विदाः विरामी विदा 12 दिन र घर विदा 12 दिन (वार्षिक) । विदाको स्वीकृति अध्यक्षबाट हुने र विदा सञ्चित नहुने । 
7. पारिश्रमिक तथा सुविधामा प्रचलित कानुनबमोजिम कर लाग्नेछ ।
(ख)  भूकम्पबाट प्रभावित संरचनाको पुनर्निर्माणसम्बन्धी अध्यादेश, 2072 को दफा 4 को उपदफा (5) बमोजिम सदस्यहरूको सुविधा देहायबमोजिम तोक्ने–
1. यातायात खर्चः मासिक रु २०,०००।– 
2. सञ्‍चार सुविधाः मासिक रु २,०००।–
3. बैठक भत्ता र दैनिक तथा भ्रमण भत्ताः प्राधिकरणले तोकेबमोजिम । 
4. सुविधामा प्रचलित कानुनबमोजिम कर लाग्ने छ ।


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।

